Коми Республикаса Юралысь Вячеслав Гайзер: «Сыктывкар, Киров да Нарьян-Мар костын лоӧ регулярнӧй авиайитӧд»

Сыктывкар – Киров — Нарьян-Мар маршрут серти «Комиавиатранс» авиакомпаниялӧн медводдза рейс сійӧ жӧ луннас бӧр воӧмӧн лоас кӧч тӧлысь 13 лунӧ республикаса юркарлӧн аэропортсянь. Та йылысь талун висьталіс Коми Республикаса Юралысь Вячеслав Гайзер Коми Республикаса Веськӧдлан котыр да Ненецкӧй автономнӧй кытшлӧн Администрация костын артмӧдчӧм дорӧ сёрнигижӧд кырымалӧм бӧрын.

«НАО-ын асланыс авиакомпания абу, а босьтны кӧ тӧд вылӧ, мый миян дінмуяс костын ветлысь-мунысьыс зэв уна да миян эм позянлун отсавны котыртны кытшса олысьяслы зумыд авиайитӧд Россияса шӧр дінмуяскӧд, ми сёрнитчим уджъёртъяскӧд лӧсьӧдны татшӧм рейссӧ. Сійӧ лӧсялӧ кыдзи сэтшӧм йӧзлы, кодъяс мунӧны отпускъясӧ шойччыны, сідзи и налы, кодъяс мӧдӧдчӧны дзоньвидзалун бурмӧдан учреждениеясӧ, - пасйис Вячеслав Гайзер. - Веськыда кӧ шуны, татшӧм решениеяссӧ позьӧ лыддьыны дінмуяс костын ёртасьӧмын медбур примеръясӧн. Субъектса юрнуӧдысьяс видлалӧны татшӧм йитӧдъяслысь стратегическӧй туйвизьяссӧ, мый бӧрын министерствоясӧн да департаментъясӧн тырвыйӧ лӧсьӧдӧмӧн артмӧны збыль воськовъяс, тайӧ случайын уджсӧ веськӧдӧма кыкнан дінму костын транспортӧн судзсянлун бурмӧдӧм вылӧ».

Тайӧ рейсъяссӧ кутасны збыльмӧдны «Комиавиатранс» дінму авиаперевозчиклӧн «Эмбраер» самолётъяс. 
